
				Trang này đã được hiệu đính, nhưng cần phải được phê chuẩn. 
二



始而日本首先攖得台灣南滿諸肥鬱今則福建山東皆囊中物矣顧日本之雄心大　

慾寧能以是饜飽耶彼國中吞併支那之輿論早沸騰於十年前何以遲遲至今仍且　

忍氣吞涎而未敢一逞者則以在支那之列強勢力方排刀列爼而環鼎俟烹日本欲　

分割共嘗所得能幾何徒重支那之傷而漲列強之焰於日本毫無益也於是乎包藏　

禍心潛蓄勢力對於列強各方面則力唱平和對於支那一方面則陽言親善廣庭大　

衆笑面熙熙密室深更磨刀霍霍蓋自日俄戰爭以來固無一刻而不竭力於外交之　

周旋無一刻而不殫謀於經濟之發展無一刻而不銳意於軍備之擴張彼其囊括全　

亞之雄心大慾無一剎那而忘也十有餘年之忍氣吞涎而未敢一逞日本之苦心刻　

慮爲何如乎嗟夫此不足爲日本罪也爲日本圖自存爲日本謀進步在支那之列彊　

勢力萬不能不驅除蓋支那者日本之東道主也日本民口年來驟增勝俄之時僅五　

萬人口今乃增至七千萬之數若竟五六年當漲至十千萬國內地瘠而貧三島區區　

現辰己無再容彼人淹涵卵育之餘地不得不於國外求殖民地於國外求殖民地捨　

支那竟奚適矣彼國工業商業所出產皆以支那爲極大消場一旦無支那則彼國經　

濟之泉源可以立辰枯涸求出產之尾閭又非支那莫適也環顧十九世紀以來之支　

那其所能與日本以挹注之資者十有七八握於列彊之手長此不己得寸計尺必由　

均勢而至於瓜分英也德也法也美也俄也皆以支那爲臥榻日本其能高枕而鼾睡　

於側乎日本憔精悴神以支那問題爲生死大關頭者良非妄也因此理由吞併支那　

